
Drejtuar anétaréve té Késhillit mésimor shkencor té Fakultetit Juridik

Té nderuar kolegé, Profesoré,

Kam nderin té€ prezantoj kandidaturén time pér postin e dekanit né Fakultetin
Juridik. Ky program i propozuar &shté njé pérpjekje pér té shprehur ideté dhe synimet e
mia pér zhvillimin e Fakultetit Juridik né tre vitet e ardhshme. Programi é&shté
gjithépérfshirés, por mbi té gjitha ne si KMSH do té jemi t€ hapur pér t€ gjithé dhe
gjithashtu t€ gjitha sugjerimet dhe ideté do té jené té miréseardhura.

Programi i propozuar &shté i pérpiluar dhe i hartuar sipas kapaciteteve, déshirave
dhe ambicieve tona té pérbashkéta. Duke marré parasysh até se t€ gjith€ ne jemi pjes€ e
komunitetit akademik, nisem nga fakti gjithashtu se zhvillimi i Fakultetit Juridik do t&
varet dhe do té zhvillohet duke u pérfshiré té gjithé ne. Por, gjithashtu, duhet nénvizuar
faktin se do t€ vazhdoj t€ mbroj dhe t€ punoj né bazé t€ dispozitave ligjore, rregullores si
dhe autonomisé akademike, duke vlerésuar pérkushtimin né puné dhe déshirén pér
bashképunim.

Nga kétu gjithashtu duhet nénvizuar respektin dhe kujdesin e sinqgerté pér
kolektivin, punonjésit, transparencén, mbéshtetjen reciproke, etj. Poashtu besoj qé vetém

t€ bashkuar dhe sé€ bashku do t€ arrijmé t€ realizojmé programin si dhe t€ forcojmé dhe t&é
sigurojmé rrugén e zhvillimit dhe suksesin e Fakultetit Juridik.

Me respekt,

Prof. Inord. Dr. Argétim Saliu d.v.

Shkup, 14.11.2023

Né bazé té nenit 115 t€ Ligjit pér Arsimin e Larté (Gazeta zyrtare ¢ RM-sé,
nr.82/18) dhe né pajtim me nenin 238 paragrafi 6 t€ Statutit t€ Universitetit “Néné
Tereza” né Shkup, kandidati Assoc.Prof. Dr. Argétim Saliu propozon kété:

Program pér puné té dekanit té Fakultetit Juridik prané Universitetit “Néné
Tereza” né Shkup, né periudhén e mandatit 2023-2026

I. HYRJE

Roli dhe réndésia e pozités sé dekanit té Fakultetit Juridik né Universitetin “Néné
Tereza” né€ Shkup duhet théné se €shté nj€ pozité e nderuar dhe prestigjioze, kryerja e sé
cilés kérkon nivel té larté t& pérgjegj€sis€ dhe ndérgjegjes, si dhe puné me pérkushtim né
zhvillimin dhe pérparimin e aktiviteteve té Fakultetit si dhe profesionalizém gjaté kryerjes
sé detyrave dhe punéve.

Gjithashtu detyra e dekanit paraget njé mundési pér koordinim dhe menaxhim té njé
sistemi kompleks, i cili bazohet né parimet e bashképunimit t€ miré akademik me té
gjithé punonjésit e Fakultetit. Poashtu duhet nénvizuar faktin se suksesi i punés s€ dekanit
€shté 1 mundur vetém pérmes bashk&punimit dhe kontributit t€ pérbashkét, té ndershém,
té ndérgjegjshém dhe té singerté nga t€ gjith€ punonjésit e Fakultetit.

Parimet themelore g€ do t’i ndjekim sé bashku synojné njé respekt té€ vecanté pér ¢do
punonjés g€ ka ide kreative, mendime dhe vizion pér zhvillim. Aplikimi i mésimdhénies
cilésore bazuar né€ njohurité shkencore, zhvillimi 1 shkencés, raporti 1 favorshém profesor-
student (rritja e bashképunimit dhe komunikimit ndérveprues), mésimi interaktiv,
avancimi 1 metodave sé mésimdhénies, vizitat n€ terren dhe vendosjet praktike, jan€ pjesé
e detyrave dhe aktiviteteve me t€ cilat do t€ punoj aktivisht sé bashku me grupin tim gjaté
periudhés sé mandatit. Gjithashtu, njé rol té€ réndésishém do t’i kushtohet edhe zhvillimit
té mésimdhénies si dhe veprimtarisé kérkimore-shkencore té Fakultetit Juridik, ku theksi
duhet véné né:

% Vazhdimésiné e procesit arsimor, pérmes promovimit dhe avancimit té té
gjitha segmenteve q¢€ jané karakteristik€ e njé institucioni té larté arsimor;

% Furnizimin me pajisje, modernizim dhe zgjerim t€ kapaciteteve té klasave té
mésimdhénies si dhe laboratoréve t€ ndryshém;

¢+ Modernizimin, thellimin dhe ndérkombétarizimin e veprimtarisé kérkimore-
shkencore;

% Kujdesin pér studentét dhe pérfshirjen e tyre né té gjitha nivelet e
veprimtaris€ s¢ Fakultetit Juridik.

Shpresoj g€ me realizimin e kétij program, Fakulteti yné n€ njé t&€ ardhme té afért do
té b&het njé brend 1 njohur pér shogéring, ku do t€ mund té regjistrohen studenté nga té
gjitha nacionalitetet, si nga vendi poashtu edhe nga jashté.



1. Vazhdimeésia e procesit arsimor (organizim dhe pérmirésim i mésimdhénies)

Misioni dhe géllimi i themelimit t€ Fakultetit Juridik prané Universitetit “Néné
Tereza” n€ Shkup &shté qé t€ ofroj€ arsim t€ bazuar né€ arritjet shkencore dhe profesionale
nga fusha e shkencave juridike.

Si dekan i ardhém do té€ angazhohem pér avancimin e veprimtarisé themelore té
Fakultetit pér té cilin éshté themeluar, e kjo ka té b&jé me edukimin e drejtimit t€ Juridik
duke pérfshiré kétu disa drejtime dhe programe té tjera studimore, si dhe t€ mundésojé
pérvetésimin e aftésive dhe njohurive praktike, me t€ cilat juristét e ardhshém né shkencat
juridike do té profilizohen dhe do té jené né gjendje t€ gjejné zgjidhje pér problemet ¢
fushave juridike.

Pér pérmirésimin e mésimdhénies, réndési mé e madhe &shté qé 1€ndét té
shpérndahen sipas profesionalizmit dhe kompetencés sé t€ gjithé anétaréve t& stafit
akademik t& Fakultetit. Gjithashtu, do té pérpigem qé mésimi t&€ shpérndahet
proporcionalisht mes té€ gjithé anétaréve, né ményré qé t& gjithé t€ kené péraférsisht
numrin e njéjté té oréve. Do t€ mundohem qé té angazhojmé kuadér t€ ri shtesé, i cili do
té forcoj€ kapacitetet e Fakultetit dhe késhtu do t&€ mund t€ mbulojmé me sukses té gjitha
programet studimore. Sigurimi i klasave dhe laboratoréve té rinj do t€ jeté gjithashtu
prioritet. Sigurimi i literaturés dhe librave t€ pérshtatshém do t€ jeté gjithashtu i njé
réndésie t€ madhe pér Fakultetin.

Gjaté mandatit si dekan i1 ardhshém do t€ angazhohem g€ mésimdhénia t€ jet€ mé e
fokusuar n€ aplikimin e rezultateve té t€ mésuarit, gj€ e cila do té krijojé¢ kompetenca qé
té ofrojné njohuri funksionale bazuar né arritjet mé té reja shkencore. Kéto synime mund
té arrithen vetém me ndryshime né procesin mésimor dhe reformimin e tij né€ drejtim té
mésimnxénies népérmjet zgjidhjes sé problemeve, si dhe mésimdhénies népérmjet
pérfshirjes sé studentéve né procesin e kérkimeve shkencore dhe punés praktike.

Gjithashtu do t&€ angazhohem q& procesi mésimor i Fakultetit Juridik té bazohet né
njé qasje holistike pér studentét, t€ cilét pas diplomimit té€ kené€ aftési aplikimi té diturive
té fituara, t€ mund té identifikojné probleme dhe njékohésisht pér té€ ofruar zgjidhje pér té
njéjtat. Por, gjithashtu, ne duhet t€ punojmé q¢ studentét tan€ t€ marrin pérgjegjési dhe té
sjellin vendime dhe té jené né gjendje t€ mésojné nga pérvojat si dhe t€ demonstrojné
aftési pér t€ kuptuar kéndvéshtrime t€ ndryshme. Do t€ angazhohemi poashtu gé té€ gjitha
kéto q€ u pérmendén mé lart, t€ mundésohen duke aplikuar forma té€ ndryshme té
mésimdhénies, si¢ €shté metoda e mésimit mentorial, punétori interaktive me student€,
punime seminarike, e té tjera, t€ cilat duhet t€ jené komponenté e detyrueshme pér secilén
temé né vecanti.

Profesoré t€ ftuar si mysafir€, profesoré vizitoré dhe persona eksperté€ nga praktika
mund t€ kontribuojné ndjeshém né ngritjen e mé€simdhénies cilésore.

Do té angazhohem né mobilitetin sa mé t€ madh té studentéve tané dhe t& stafit
mésimor-shkencor né programe t€ ndryshme ndérkombétare si ERASMUS+, CEEPUS,

10



etj, me synim té zbatimit té njohurive dhe pérvojave té fituara gjaté procesit mésimor né
Fakultetin e Shkencave Juridike.

Detyra e ¢do profesori universitar, pér t€ cilén do t€ angazhohem si dekan i
ardhshém, &shté g€ t€ pérpiget t€ arrijé dhe t€ transmetojé nivel té lart€ njohurish né
léndén e tij, gjithashtu t€ sigurojé saktési, precizitet, t& pérfaqésojé pérmbajtjen e
kurrikul€s si dhe t€ zbatojé né térési at€ qé iu €sht€ dhéné paraprakisht studentéve, por
njéherit edhe té kontribuojé né€ zhvillimin intelektual t€ studentéve duke ndihmuar né
zgjidhjen e ¢éshtjeve komplekse né fushén e shkencave juridike.

Gjithashtu €shté shumé e réndésishme té€ arrihet vlerésim 1 sakté dhe i besueshém mbi
njohurité e studentéve dhe punén e tyre, 1 cili poashtu duhet t€ jeté i hapur, objektiv dhe

né kohé.
DEKANI
Prodekani pér Sokeetarti
arsim fakultetit

Prodekani pér Zyra pér shérbime
shkencé studentore
Shefate programeve e :
: Arkivi i fakultetit
studimore
Komisionet e
fakultetit

Fig 1. Organo-grami i Fakultetit Juridik

1.1. Shqyrtimi i programeve aktive studimore té Fakultetit dhe propozime pér
programe té reja studimore
Viti akademik 2023/2024 do t€ jeté viti 1 par€ i studimeve né€ programet studimore
prané Fakultetit Juridik. Shpresojmé qé ¢do vit numri i studentéve qé regjistrohen né

ciklin e paré té studimeve né Fakultetin Juridik vazhdimisht té jeté né rritje. Kjo mbi té
gjitha pér shkak té aktiviteteve promovuese té Fakultetit dhe programeve studimore:
Studimet e Drejtésisé dhe Kriminalistika pér té cilén studentét treguan interesim té
madh.

Prandaj theksi kryesor duhet té drejtohet drejt pérmirésimit t€ mésimdhénies, gjé qé
mund t€ arrihet duke rritur kapacitetet e klasave dhe laboratoréve, sigurimin e literaturés
sé& pérshtatshme pér mésimdhénie, sigurimin e softueréve té nevojshém pér mésimdhénie,
por edhe punésime té reja t¢ mésimdhénésve dhe bashképunétoréve.

Fokusi 1 veganté né vitet e ardhshme akademike do t€ jeté rifreskim i 1é€ndéve
mésimore € cila do té béhet sipas pérvojés dhe njohurive té stafit pedagogjik té Fakultetit
Juridik, nevojave té tregut t€ punés si dhe mendimit té studentéve.

Sa u pérket studimeve t€ ciklit t€¢ paré, Fakulteti ka né€ dispozicion kéto programe
studimore:

o Studimet e Drejtésisé (studime katérvjecare);
o Kiriminalistika (studime katérvjecare);

Besoj qé né té€ ardhmen, kuptohet me ndihmén dhe pérvojén e stafit mésimdhénés,
nevojave té tregut t€ punés, do t€ punojmé né akreditimin e programeve té reja atraktive
studimore edhe né ciklin e paré, por edhe né ciklin e dyté.

2. Puna shkencore-kérkimore dhe puna me projekte né Fakultet

Nisur nga fakti se shkenca &éshté burim kryesor pér identifikimin, ndértimin dhe
zhvillimin e njohurive, diturive t€ reja, konkrete dhe té pérgjithshme mendoj se njé
réndési té vecanté duhet t’i kushtojmé€ edhe punés shkencore-kérkimore. Veprimtaria
kérkimore-shkencore €shté 1 vetmi tregues pér progresin e njé institucioni t€ Arsimit té
larté, népérmyjet t€ cilit do t€ pércaktohet vlerésimi (rejtingu) brenda shtetit, por edhe né
suaza ndérkombétare. Parametrat kérkimore-shkencore jané njé formé e monitorimit té
punés sé stafit akademik.

Veprimtaria shkencore-kérkimore e Fakultetit Juridik ka filluar dhe po zhvillohet me
njé ritém né rritje qé nga themelimi i Universitetit “Néné Tereza” né Shkup. Njé pjesé e
stafit pedagogjik tanimé kané marré pjesé né projekte t€ ndryshme shkencore-kérkimore
ndérkombétare, gjithashtu jan€ pjesémarrés né€ projekte hulumtuese ndérkombétare-
ERASMUS+, por njékohésisht kané publikuar edhe punime t€ pranueshme
ndérkombétarisht. Megjithaté, besoj qé stafi pedagogjik i Fakultetit Juridik disponon me
njé potencial t€ madh té pérvojave dhe njohurive t€ cilat mund té€ shfrytézohen pér
veprimtari shkencore-kérkimore. Prandaj si dekan i ardhshém do t€ angazhohem qé
Fakulteti Juridik, né fushén e veprimtarisé shkencore dhe kérkimore t€ sigurojé pérparim
edhe mé té¢ madh shkencor né nivel t€ vendit si dhe né até ndérkombétar.

Gjithashtu, si dekan i ardhshém do té pérpigem té ndihmoj dhe ta mirékuptoj ¢do
kolegé apo kolege qé duhet t&€ marré pjesé n€ ndonjé konferencé€ apo pér ndonjé géndrim

12



studimor jashté vendit, kurse ditét e humbur ta zévendésojé paraprakisht ose mésimi té
mbulohet né ményrén e duhur.

Sa i takon pjesés sé botimeve, brenda mundésive té tij Fakulteti Juridik do té
mbéshtesé ¢do anétar qé ka nevojé pér ndonjé libér, softuer ose pajisje pér té kryer ndonjé
detyré shkencore, si dhe do t’i kushtojmé réndési botimeve té librave dhe do té béj
gjithcka sa mundem qé t€ pérkrahen financiarisht nga Universiteti.

Né fund t€ késaj pike si dekan i ardhshém do té angazhohem g€ té arrihet njé
konkurrencé né mjedisin ndérkombétar. Gjithashtu, éshté ¢ nevojshme dhe e réndésishme
gé€ t€ vijojmé me nénshkrimin e marréveshjeve me fakultete dhe universitete t€ tjera me
renome ndérkombétare e botérore, kuptohet pér bartjen dhe shkémbimin ¢ pérvojave,
zhvillimin e kurrikulave, mobilitetin e stafit akademik, etj.

3. Pérfshirja e studentéve né aktivitete (duke krijuar njékohésisht lidhje mes
fakulteteve dhe Universitetit)

Kuvendi studentor i Fakultetit Juridik éshté organ né té cilin anétaré jané
pérfagésuesit e studentéve. Kuvendi studentor népérmjet pérfagésuesve t€ tij t€ deleguar
merr pjes€ né Késhillin Mésimor Shkencor. Nga ana tjetér studentét jan€ pjesé pérbérése
e Fakultetit Juridik. Nga kéto arsye do té inkurajohen té gjitha aktivitetet studentore qé
synojné pérfshirjen e ploté né€ profesionet e Fakultetit Juridik, me theks té vecanté né
projektet kérkimore, ngjarjet edukative dhe aktivitete té tjera.

Si dekan i ardhshém do t€ angazhohem qé t€ shtohen aktivitetet e kuvendit
studentor. Bashképunimi me studentét do t€ promovohet mbi bazén e besimit té
ndérsjellé. Gjithmoné do té respektoj mendimet dhe sugjerimet e studentéve, ndérsa
bashképunimi me profesorét duhet t€ synojé drejt q€llimit t€ pérbashkét pér arritjen e
nivelit mé té lart€ té cilésisé sé studimeve. Gjithashtu, do té angazhohem g€ studentéve
tan€ t’ju siguroj klasa t€ pérshtatshme, ku ata do té takohen periodikisht, do flasin dhe
komunikojné, por gjithashtu do t€ mbéshtes t€ gjitha vendimet q€ do té kontribuojné né
pérmirésimin e jetés studentore.

Uné do t€ angazhohem edhe pér njé mobilitet (1€vizje) mé t€ madh té€ studentéve né
programet ERASMUS+, CEEPUS dhe t€ ndryshme, me qgéllim qé t€ pérmirésojné
njohurité dhe pérvojat e tyre né fushén e shkencave juridike.

Si deri mé tani, edhe né t€ ardhmen do té€ angazhohem qé studentét mé té dalluar té
pérfshihen né procesin mésimor si demonstratoré si dhe né veprimtarin€ kérkimore-
shkencore t& Fakultetit Juridik.

Pér t€ mundésuar njé sistem studimi sa mé efikas, do té angazhohem pér hapjen e
laboratoréve té rinj, zgjerimin e kapaciteteve té€ bibliotekés, rritjen e fondit t€ librave né
biblioteké si dhe gasje né faget e ndryshme t€ bibliotekave ndérkombétare.

Si dekan 1 ardhshém do t€ angazhohem € s€ pari né suaza té fakultetit, por edhe né
bashképunim me Universitetin t& organizohet 1loj t€ ndryshme né gara dhe konkurse nga

fusha e shkencave juridike, ku do t€ marrin pjesé studentét mé té dalluar té drejtimeve
pérkatése.

4. Marrédhéniet me publikun dhe promovimi i fakultetit

Me qgéllim t€ térheqjes sé studentéve té rinj, n€ bashképunim me zyrén pér piar dhe
organe t€ tjera t€ Universitetit, do t€ angazhohem né vazhdimin e aktiviteteve
promovuese t& Fakultetit Juridik, edhe até duke pérdorur disa forma té€ ndryshme té
promovimit:

e Ditét ¢ hapura té fakultetit, gjaté t¢ cilave do t€ prezantohen programet e studimit,

ku do té pérfshihen njé pjesé e studentéve si dhe stafi akademik;

e Hartimi i planit dhe strategjis€ pér t€ béré prezantimin e Fakultetit dhe

programeve studimore né t€ gjitha shkollat e mesme;

e Prezantimi online i programeve té studimit pérmes platformés Google meet e té

ngjashme;

e Shqyrtimi i mundésis€ s€ zhvillimit t&€ njé plani dhe strategjie pér térheqjen e

studentéve nga vendet fqinje dhe mé gjeré.

Né bashképunim me organet e Universitetit do t€ angazhohem pér ngritjen e njé
panairi karrieré, né t€ cilin do té ftohen t€ marrin pjesé kompani té€ njohura, ku studentét
do t€ ken€ mundési t€ mésojné pér mundEsité e punésimit, ndérsa né t€ nj€jtén kohé mund
té prezantojmé edhe Fakultetin. Gjithashtu, né kuadér té aktiviteteve promovuese té
Fakultetit, do t& pérpigem t€ krijoj njé “broshuré korporative pér Fakultetin” né t€ cilén
do té prezantohet portfoli i Fakultetit Juridik.

Gjithashtu, do t& angazhohem té organizoj njé konferencé vjetore donatorésh, né té
cilén do té ftohen dhomat e tregtis€, komuniteti i biznesit, individé té pérgjegjshém
shogéroré, t€ cilét do t€ jené t&€ gatshém t€ kuptojn€ nevojén pér t’u pérfshiré né procesin
arsimor pérmes filantropis€é dhe pérgjegjésisé sociale. Q€Ellimi do té jet€ t€ mbéshteten
financiarisht studentét me t€ ardhura t€ uléta financiare ose t€ ndihmohet njé aktivitet
kérkimore-shkencor.

Do t€ pérpigem t€ siguroj trajnime pér stafin mésimdhénés né bashképunim dhe té
mbéshtetura nga Ministria e Arsimit dhe Shkencés.

Né fund, dua té theksoj se si dekan i ardhshém, do t€ pérpigem té ruaj kontaktet e
studentéve t&€ diplomuar, pérmes krijimit t€ nj€ rrjeti t€ quajtur ALUMNI. Népérmjet kétij
rrjett do t€ mundésohet lidhja e té gjitha gjeneratave té Fakultetit dhe do t€ arrihet njé
bashképunim i vazhdueshém 1 pérbashkét,i cili do t€ mbéshtetet n€ themele té forta dhe
do té kontribuojé n€ zhvillimin si t€ anétaréve, poashtu edhe t€ veté Fakultetit.

5. Aktivitete té tjera shtesé

Fakulteti Juridik, ashtu si i gjith€ arsimi i larté, pérballet me mungesé serioze té stafit
té ri mésimor-shkencor, bashképunétorét, si dhe punonjésit né shérbimin administrativ

dhe personelin ndihmés teknik. Jam plotésisht 1 bindur se investimi n€ burime njerézore
éshté njé investim kapital dhe mbetet njé nga parakushtet themelore pér realizimin me
sukses té procesit arsimor dhe kérkimore-shkencor té Fakultetit Juridik.

Prandaj si dekan i ardhshém do té angazhohem pér njé marrédhénie proaktive né
bashképunim me Universitetin, pér t€ kérkuar mbéshtetje dhe ndihmé nga ministria
pérkatése, n€ rradhé té paré nga ajo e Arsimit dhe ¢ Financave, me géllim té zgjidhjes sé
kétyre problemeve.

Gjithashtu do té ndihmoj né pérmiré€simin e vazhdueshém té kushteve t€ puné né
ambientet ¢ zyrave, pérmirésimin e kushteve né klasa dhe laboratoré, si dhe rritjen e
kapaciteteve té€ tyre.

Poashtu do té€ ndihmoj né pérmirésimin dhe efikasitetin e funksionimit t& shérbimit
studentor, duke rritur kohén e shérbimit pér studentét.

PERFUNDIM

Programi qé e paraqges pér zgjedhjen e dekanit t&€ Fakultetit Juridik éshté njé pjesé e
planifikimit dhe aktiviteteve qé do té ndérmarr sé bashku me ekipin tim dhe KMSH-né.
Ky plan program pérfshin hapa dhe objektiva t€ pérmendura mé lart, t€ cilat jané té
rénd€sishme pér rritjen e cilésisé sé mésimdhénies, zhvillimin e stafit, lidhjen me
komunitetin dhe pérmirésimin e performancés s€ pérgjithshme té fakultetit.

Si dekan i ardhshém pa kursyer veten do t€ angazhohem né mbarévajtjen e Fakultetit
si dhe té té gjithé té punésuarve brenda tij. Vetém né két€ ményré, pra me njé angazhim té
madh dhe t€ pérbashkét mendoj se do t€ mund té arrijmé drejt majave t€ suksesit.

Nése Késhilli Mésimor Shkencor i Fakultetit Juridik mbéshtet kété program dhe mé
zgjedh mua si dekan, uné jap fjalén se do ta kryej detyrén me ndershméri, ndérgjegje,
pérgjegjési dhe vetém né interes t€ Fakultetit Juridik.

Kandidati pér dekan
Prof. inord. Dr. Argétim Saliu d.v.

Shkup, 14.11.2023

Drejtuar Profesoréve dhe studentéve té Késhillit Mésimor Shkencor té Fakultetit
Ekonomik

Hyrje

Ndodhemi né€ rrethiné dinamike ku ¢do dité duhet t€ pérshtatemi né kushtet e reja
té krijuara prandaj edhe té gjitha pérpjekjet do té jené qé né plan program té jené té
shprehura ideté dhe inovacionet t€ cilat i propozoj pér zhvillimin e Fakultetit Ekonomik
pér tre vitet e ardhshme akademike si njé nga Fakultetet mé t€ reja né Universitetin “Néné
Tereza” né Shkup. Programi 1 paraqitur pérpiqet té reflektojé kapacitetet aktuale si dhe
déshirat dhe ambiciet pér rritjen e métutjeshme. Duke pasur parasysh qé té gjithé si
komunitet akademik me punén dhe pérpjekjet tona e determinojné funksionimin dhe
zhvillimin e Fakultetit Ekonomik, vlerésoj se pérparimi i métejshém i Fakultetit varet nga
té gjithé ne, n€ ményré t€ vazhdueshme e vendos theksin tek funksionimi né rrugé ekipore
gj€ e cila éshté e potencuar edhe né kété plan trevjecar.

Zbatimi i planit do t€ stimuloj stafin akademik pérveg¢ realizimit t€ misionit t&
mésimdhénies edhe té nxisé rritjen e métejshme t€ veprimtarisé kérkimore shkencore,
duke publikuar né revista shkencore ndérkombétare, pjes€émarrjen né konferenca
shkencore organizim té konferencave shkencore, pér té arritur gradat shkencore dhe titujt
akademik, si dhe pérgatitjen e botimeve pér té€ pasuruar krijimtarin€ shkencore dhe pér té
mbuluar fushat studimore, né kuadér té fushave dhe problemeve ku literatura e
deritashme nuk éshté e mjaftueshme dhe disa probleme nacionale nuk jané trajtuar deri
tash. Si fakultet i ri dhe mé pak i njohur éshté i nevojshém ndérkombétarizimi i fakultetit,
qé &shté njé nga prioritetet kryesore dhe sidomos zhvillimi i Fakultetit Ekonomik si njé
arené ku diskutohen e promovohen debate t€ réndésishme publike mbi situata dhe dukuri
aktuale.

Transparenca dhe bashképunimi kolegjial do té jeté njé nga objektivat kryesore
gjaté mandatit trevjecar, pranimi i vérejtjeve dhe dallimeve por dhe pérkrahjes sé
pakushtézuar. Marr pérgjegjési qé ky plan t€ kontribuoj€ né rritjen e Fakultetit Ekonomik
dhe Universitetit “Néné Tereza” né Shkup, institucion i cili qé nga fillimi u ndértua me
pérpjekjet tona té pérbashkéta si nevojé pér té pasur njé fakultet qé¢ do té pérgatisi
gjenerata t€ reja té gatshme pér tregun e punés né ditén e sotme dhe né té ardhmen.

Me respekt,

Dr. Bukurie Imeri- Jusufi- Prof. Inordinar d.v.

N¢ bazé té nenit 115 t€ Ligjit pér Arsimin e Larté (Gazeta zyrtare ¢ RM-sé€, nr.82/18) dhe
né€ pajtim me nenin 238 paragrafi 6 té Statutit t€ Universitetit “Néné Tereza” né Shkup,
kandidati Inord. Prof. Dr. Bukurie Imeri-Jusufi propozon kété:

Program pér puné té dekanit t& Fakultetit Ekonomik prané Universitetit “Néné Tereza” né
Shkup, né periudhén e mandatit 2024-2027

1. Misioni dhe vizioni

Misioni dhe vizioni i Fakultetit Ekonomik prané Universitetit “Néné Tereza” né
Shkup, €shté tu pérgjigjet nevojave té€ shoqérisé pér té plotésuar mungesén e kuadrove né
fushat ekonomike, specialistéve té ekonomisé, si dhe kuadrove té€ arsimit té larté. Né kété
kontekst Fakulteti Ekonomik prané UNT-sé &shté dhe do té jeté né hap me avancimin e
arsimit t& larté si dhe n€ kontinuitet do ti pérkushtohet zhvillimit t€ mésimdhénies né
ményré bashkohore, poashtu vémendje e veganté do u kushtohet proceseve hulumtuese
dhe shkencore. Pér té arritur géllimet e caktuara Fakulteti Ekonomik duhet t&€ veproj si
gendér e zhvillimi t€ karrierés, t€ pérgatitjes profesionale, pérgatitjes deridiplomike,
pérgatitjes master, pse jo edhe organizimit t€ studimeve t& doktoraturés, dhe t€ gjithé kété
synojmé ta arrijmé né bashkupunim me fakultetet e ngjashém né vend dhe jashté vendit.
Fakulteti Ekonomik do té jeté i hapur dhe i pérkushtuar pér té gjithé studentét qé do t&
trajtonen né ményré té barabarté né bazé t€ meritokracisé. Do té nxisim zhvillim e
mendimit kritik dhe kreativ te studenétét dhe te stafi akademik, me qéllim qé t&
kontribuojné né zhvillimin e sistemit ekonomik né RMV.

e Programet studimore deridiplomike qé jané aktiv né€ kuadér té Fakultetit
Ekonomik jané:

- Financa dhe kontabilitet;

- Marketing dhe menaxhment;

- Dogana, shpedicion dhe sigurime.

e Programet studimore pasdiplomike qé€ jan€ aktiv né kuadér t€ Fakultetit Ekonomik
jané:
- Financa dhe kontabilitet, master njé vjecar dhe dy vjegar.

Synimi joné &éshté qé né té€ ardhmen pérve¢ programeve studimor ekzistuese té
akreditojmé edhe programe t€ tjera atraktive nga cikli i par€ dhe i dyté si dhe programe t&é
tjera specializuese.

2. Programi i punési Fakultetit Ekonomik pér vitet 2023-2026

Arsimimi &shté konsideruar gjerésisht si njé instrument udhéheqés 1 rritjes
ekonomike népérmjet kontributit t€ tij n€ ndértimin e kapaciteteve té kapitalit human.
Pérfitimet nga arsimi nuk shihen vetém pér individin e shkolluar, por edhe pér ekonominé

si njé térési. Fakulteti Ekonomik né Universitetin "Néné Tereza" - Shkup i1 pércjell

ndryshimet né mjedis dhe me aktivitetet e tij u pérshtatet kérkesave qé dalin nga kéto
ndryshime. Pérball€ sfidés sé¢ ofrimit t€ kurrikulave aktuale, moderne dhe cil€sore, qé
éshté edhe nj€ synim strategjik, ky institucion i1 arsimit t& larté 1 pérgjigjet me sukses
sfidave t&é ekonomisé s€ re, duke dhéné késhtu njé kontribut t€ réndésishém né zhvillimin
e vendit. Roli i sektorit financiar, kontabél dhe bankar po ndryshon. Se si dhe sa shpejt do
té ndodhin kéto ndryshime do t€ varet kryesisht nga pérgjegjésia profesionale, dhe
kryesisht nga ne si individé. Vetém ajo shoqéri, e cila do té kuptojé me kohé se burimet
njerézore t€ arsimuara cilé€sore jané forca e vetme I€vizése e zhvillimit t€ ardhshém, do té
jeté n€ gjendje t€ pérballet me sfidén gé€ sjell ky mijévjecar. Supozohet se do t& keté njé
nevojé né rritje pér personel té€ arsimuar nga kéto fusha, sepse shoqéria ka filluar t&
kuptojé nevojén pér funksionim efikas né kéto fusha. Roli i arsimit ka njé karakter
kompleks, sepse ndryshimet e shpejta kérkojn€ multi-arsimim pér ekspertét e ekonomisé,
i cili tashmé po béhet i pashmangshém. Prandaj dhe plan programi i Fakultetit Ekonomik
€shté né pérputhje me planin strategjik t€ Universitetit Néné Tereza, dhe mbéshtet arritjen
e objektivave té tij né fakultet dhe shoqéri, duke marré parasysh botén né ndryshim. Plani
synon t€ pércaktoj€ drejtimet e zhvillimit dhe mund té plotésohet nése &shté e nevojshme.
Fakulteti gjithashtu merr parasysh Objektivat e Zhvillimit t€ Qéndrueshém té Republikén
e Magedonisé sé Veriut pér té 18vizur drejt géllimeve té pércaktuara né planin strategjik.

3. Qéllimet e programit

Pjesémarrja né bashképunimin hulumtues ndérkombétar si njé partner i forté na
lejon t€ rrisim transferimin e njohurive né shoqérin€ ton€ dhe t€ kontribuojmé né
zgjidhjen e sfidave globale. Gjithashtu do t€ ndihmojé né sjelljen e burimeve shtesé pér
fakultetin nga programet e bashképunimit ndérkombétar dhe pér t€ vazhduar mé tej né
kohé. Nga ana tjetér, trupi studentor ndérkombétar rrit qarkullimin e njohurive dhe
pérvojés pértej kufijve, kulturave dhe tregjeve globale.

Fakulteti Ekonomik do t€ jet€ lidhja e drejtpérdrejt€ mes partneréve té tij té
bashképunimit qofshin nga sfera akademike apo biznesore. Bashképunimi me
universitetet dhe programet mé t€ mira t€ huaja pér té evoluar dhe pérshtatur ndaj
ndryshimeve s€ bashku. Studentét ndérkombétaré gjithashtu ndihmojné né shkémbimin e
njohurive dhe pérvojave t€ ndryshme né Magedoniné e Veriut dhe né két€ ményré
pérshpejtojné zhvillimin e ekonomisé dhe rritjen e miréqgenies sociale.

Do té€ mundohemi t€ kemi programe studimore dhe hulumtime né gjuhét zyrtare té
vendit, po ashtu edhe né gjuhén angleze, me géllim qé té sigurojmé mésimdhénie
cilésore, kérkime shkencore cilésore, si dhe student€ nga rajoni dhe bota. Né
mésimdhénie dhe kérkime, do t&€ angazhohemi pér njé bashképunim mé aktiv dhe mé té
fokusuar me universitetet miré t€ ranguara rajonale dhe botérore, si dhe me partnerét e
vendit dhe t€ huaj nga sektori biznesor. Pér t&€ arritur objektivat e fakultetit dhe té
universitetit do t€ mundohemi té krijojmé bashképunim edhe me staf t&é jashtém dhe
vendas eksperté né fusha t€ veganta, poashtu duke pérkrahur edhe motivuar stafin e

fakultetit pér t& gené pjesémarrés né projekte dhe aktivitete t€ ndryshme si burime shtesé
té financimit dhe té ngritjes né karrieré. Do té nxisim gjithashtu bashképunimin me
fakultetet e tjera t€ universitetit, me qé€llim t€ krijimit t€ programeve studimore
interdiciplinare, mbajtjen e punétorive t&€ ndryshme s€ bashku etj.

Fakulteti Ekonomik do t€ jet€ njé njési qé€ frymézon anétarét e saj, partnerét dhe
shoqéring, do té promovoj njé mjedis qé nxit zhvillimin dhe bashképunimin ndérmjet
punonjésve duke pasur parasysh klimén organizative qé ekziston né fakultet. Si njési, do
t¢ jemi té€ pérqendruar tek faktori njeri dhe do t€ vlerésojmé zhvillimin personal
profesional, gjithashtu do té bashképunojmé me njési dhe organizata akademike dhe
profesionale pér shkémbim té pérvojave t€ ndryshme.

Té jesh dekan i Fakultetit Ekonomik é&shté prestizh, por edhe obligim dhe
pérgjegjési pér shkak se si i pari ndér t€ barabartité duhet patur aftési komunikuese dhe
menaxhuese, prandaj do t€ mbéshtesim zhvillimin e afté€sive menaxheriale dhe drejtuese
dhe pérhapjen e njé mendésie krijuese, transparente dhe sipérmarrése né¢ mesin e stafit.
Pér t€ arritur pé€rvojén e duhur nga t&€ gjith€ antarét ¢ KMSH-s€ do t€ delegojmé detyra
dhe pérgjegjési edhe anétaréve t€ tjeré q€ t€ munden t€ jené vendimmarrés né vendimet €
cakuara, prandaj ne do t€ mbéshtesim prezantimin e modeleve té€ ndryshme té
menaxhimit dhe rotacionit né€ njésiné akademike, programeve dhe projekteve. Zhvillimi i
modeleve t€ financimi € mbéshtesin arritjen e objektivave té€ performancés dhe
bashképunimin midis njésive akademike dhe fushave kérkimore. Si fakultet i ri kemi
edhe mungesé t€ stafit, prandaj do té fokusohemi mé shumé né sigurimin e njé gjenerate
té re té stafit akademik dhe té zgjedhim stafin né baza meritokracie, t¢ udhéhequr nga
nevojat e fushave té€ studimit dhe kérkimit. Do t€ pérkrahim dhe inkurajojmé pjesémarrjen
e punonjésve n€ programet e trajnimit dhe mentorimit né€ universitet, n€ Maqgedoniné e
Veriut dhe jashté saj. Do té rrisim dhe forcojmé punén e rrjetit té studentéve (Alumnive)
si n€ Republikén e Magedonisé sé Veriut ashtu edhe mé gjeré, duke njohur dhe
frymézuar t€ diplomuarit tané si ambasadoré té Fakultetit Ekonomik té Universitetit
“Néné Tereza” né Shkup. Bashképunimi me nxénésit e shkollave t&€ mesme dhe shkollat
profesionale, do té jeté parésor, pér ta béré mé té lehté kalimin e tyre nga shkolla e mesme
né universitet, Si dhe pérshtatjen e tyre me jetén studentore, bashképunim me komunitetet
partnere, palét e interesuara dhe grupet e synuara té fakultetit, duke u ofruar atyre njé
platformé zhvillimi, mundési bashképunimi, seminare t€ pérbashkéta, konferenca dhe
ngjarje t€ tjera q€ zhvillojn€é dhe zgjerojné rrjetin, t€ gjithé ata qé do t&€ kérkojné ndihmé
dhe mbéshtetje nga Fakulteti Ekonomik ( organizimin e garave dhe seminareve t&
ndryshme, si dhe pérgatitjen e nxénésve pér provimet e maturés)

Aktiviteti dhe suksesi n€ promovimin e fakultetit dhe universitetit, si dhe
ndérveprimin social ndérmjet njésive, pér shembull, duke organizuar ditét e hapura té
fakultetit, shénimin e datave té réndésishme té fakultetit, tryezave, konferencave apo duke
festuar té arriturat tona, do té jené garancia e pérparimit toné institucional.

4. Studime cilésore

Studentét e Fakultetit Ekonomik do té jené té€ motivuar pér té€ zhvilluar pérvoja t&
reja mésimore dhe kulturore do té jené aktivé né shoqéri dhe té jené kontribuues né
procese t€ ndryshme shogérore. Aktiviteti gendror i1 fakultetit do t&€ jet€ mésimdhénia
bazuar né konceptet bashkohore, né hulumtim, inspirim dhe mésim gjaté gjithé jetés,
p€rmes programeve t€ ndryshme pér mésim t€ grup moshave té€ ndryshme. Aftésité e
mésimdhénies, metodat dhe procesi arsimor té jené t€ bazuara né€ profesionalizém, cilési
té larté dhe hulumtim qé do té jeté arsyeja ku edhe do té jemi mé tepér té€ fokusuar. Do té
punojmé fort g€ mésimdhénia dhe mésimnxénia t€ vlerésohen me géllim g€ studentét dhe
stafi i fakultetit t€ kené njé emér t€ miré né mesin e té€ gjithé studentéve, komuniteteve té
ndryshme dhe shogéris€. Kur zhvillojmé mésimdhénie dhe hulumtim, marrim parasysh
tendencat gjithépérfshirése g€ do té thoté vendosjen e njé relacioni né mes rrugéve
individuale t€ t&€ mésuarit, kurrikulave t€ mésimdhénies, formave t€ reja té digjitalizimit,
etj.

Zhvillimi 1 kurrikulave dhe programeve té trajnimit rrjedh nga nevoja pér njé
zhvillim t€ métejshém kombétar dhe ndérkombétar, duke gené pro aktiv, inovativ dhe
pionier népérmjet universitetit. Sigurim té té gjitha fushave dhe studimeve deridiplomike
dhe master t€ kené kurrikulé té zbatueshme, cilésore dhe atraktive né gjuhén
shgipe/magedonase/angleze.

Aplikim té€ metodave moderne té€ t€ mésuarit, duke pérfshiré format digjitale té
studimit, dhe fokusohemi né sigurimin e njé mjedisi mé t€ mir€, frymézues dhe motivues
pér studentét.

Mbéshtetje t&€ mésimit interaktiv dhe zhvillimit té€ komuniteteve t€ t&€ mésuarit brenda dhe
ndérmjet njésive. Do té mundohemi q€ pérve¢ formimit teorike t€¢ kemi edhe formim
praktik, karakteristiké e njé universiteti/fakulteti kérkimor.

Do té mundohemi q¢& fakulteti té keté njé rrjet té partnerésh nga sektori publik dhe
privat, pér t€ pasur mundési té ndryshme trajnimesh pér studentét dhe stafin, do té
vlerésojmé mendimet e studentéve pér ndryshime né realizimin e teorisé dhe praktikeés.

Ndér géllimet kryesore do té jeté edhe rritja e numrit té studentéve né té dy ciklet
si dhe né€ studimet e specializimit.

5. Studentét dhe stafi akademik

Rruga e zhvillimit personal t€ studentit dhe zhvillimi i aftésive t€ pérgjithshme si
népérmjet studimeve ashtu edhe pérmes praktikés do té jené parésore, duke u munduar qé
me realizimin e praktikés né sektorin real, ta ndjejné nevojén e pérgatitjes pér tregun e
punés. Trajtimi grupor, partnerial, e sidomos individual i studentéve, me géllim té arritjes
sé€ suksesit né t€ mésuarit dhe t€ aftésuarit profesional..

Shpesh heré studentét toné hezitojné t€ kalojné njé pjesé t€ studimeve né
universitete t€ tjera prandaj do té€ inkurajojmé studentét q€ té kalojné njé pjesé té

studimeve té tyre n€ njé universitet t€ huaj, por njékohésisht edhe do t€ mirépresim
student€ nga universitete t€ tjera nga rajoni apo nga Evropa. Do t€ zhvillojmé partneritete
g€ mbéshtesin mobilitetin e t€ mésuarit, duke pérfshiré mobilitetin e t€ mésuarit dixhital
si dhe do ti mbéshtesim studentét t€ b&jné zgjedhjen né€ két€ drejtim. QEllimi joné do té
jeté t& pérfshijmé praktikanté, eksperté nga praktika, demonstratoré dhe profesionisté té
déshmuar qé t€ ofrojné kontribut né procesin e mésimdhénies, qoft€ népérmjet
honoraréve apo mésimit klinik vullnetar, né t€ gjitha programet studimore.

6. Hulumtim bashképunues qé ofron zgjidhje

Mjedisi dinamik, rritja dhe zhvillimi i1 shpejt€ 1 teknikés dhe teknologjisé, ri-
inxhinierimi 1 proceseve, menaxhimi i sistemeve té biznesit po béhen mé komplekse,
duke kérkuar krijimin e personelit t& pérshtatshém qé mund t€ pérballojé me sukses kéto
ndryshime dhe t€ kontribuoj€ né zhvillimin ekonomik. t€ vendit. Aftésimi i studentéve pér
t€ marré€ njohuri konkrete dhe té zbatueshme dhe njé nivel té larté t€ t€ kuptuarit t& njé
séré ¢éshtjesh né fushén e marketingut dhe menaxhimit, duke vendosur njé vizion dhe
mision realist, politika dhe strategji pér t€ gené n€ gjendje t€ zhvillojné aftésité e analiz€s
mjedisore, t€ opinionit kritik. mes studentéve, si dhe aftésité analitike pér zgjidhjen e
problemeve. Né Fakultetin Ekonomik, ne do té pérpigemi pér ndértimin e njé botékuptimi
té ri t&€ mésimdhénies, mésimnxénies dhe hulumtimit shkencor té orientuar nga kérkimi
dhe té diktuara edhe nga kushtet e Al. Do té vlerésojmé studiuesit dhe kérkimin, ku do t&
nxisim zhvillimin e njé brezi t€ ri té stafit akademik t& cilét do t€ kombinojné
mésimdhénien me kérkimin shkencor dhe do ti kthejné studentét né auditoré si vende
kérkimi né t€ gjitha fushat shkencore. Né kérkimin dhe zhvillimin, ne do t€ fokusohemi
né sfidat e ndryshme shoqgérore dhe ekonomike, duke kombinuar disiplina t€ ndryshme
akademike pér té ofruar alternative dhe zgjidhje pér problem té ndryshme duke i
pérfshir€ né ményré aktive partnerét, burimet dhe financuesit e ndryshém t€ kérkimit.

Programi synon té pérgatisé staf akademik té sé ardhmes, pér nevojat ¢ fakultetit
dhe njésive tjera t€ Universitetit "Néné Tereza" né Shkup, kuadro q€ do té€ mbulojé pjesén
mé t€ madhe t€ nevojave té késaj fushe né vend dhe jashté, duke fuqizuar kapacitetet
institucionale té departamenteve té cilat mbulohen me profile ekonomike. Rritja e
punésimit t€ t€ diplomuarve tané t€ ardhshém né fushén e marketingut, financave dhe
ekonomisé€ menaxheriale pérmes njé oferte t& gjeré programesh studimi, t€ orientuara né
nevojat e tregut dinamik t€ punés, dhe duke prodhuar burime njerézore cilésore, té
gatshme pér t'iu pérgjigjur sfidave ekonomike té s¢ ardhmes.

7. Mbéshtetja e zhvillimit rajonal dhe prania né gendrat rajonale

Pér t& shfrytézuar potencialin kérkimor t&€ fakultetit, pér té€ krijuar partneritete dhe
pér té térhequr mé shumé fonde, Fakulteti EKonomik do té jeté pjesémarrés né aktivitete
dhe projekte té ndryshme qé do té mbahen né té gjithé RMV-né dhe do té jeté

bashképunétoré me sektor t& ndryshém, pjesémarrés né edukimin financiar dhe ekonomik
té popullatés sé Republikés sé Maqgedonisé sé Veriut, krijues dhe pérkrahés i strategjive
té ndryshme pér té rinjté, strategjive té zhvillimit ekonomik etj

Kandidati:

Dr. Bukurie Imeri- Jusufi- Prof. Inordinar d.v.

PLATFORME PUNE
nga prof.dr. Mustafa Ibrahimi
pér pozitén e dekanit né Fakultetin e Shkencave Humane
né Universitetin “Néné Tereza” n€ Shkup

QELLIMET E PERGJITHSHME

NE qofté se mé besohet posti i dekanit, jam i1 gatshém té punoj n€ aktualizimin e

misionit kryesor té fakultetit, i definuar né strategjité zhvillimore t€ UNT-sé, pér té
arritur rezultate edhe mé té mira né aktivitetet hulumtuese — shkencore dhe né
mésimdhénie.

>

>

Pérveg profesionalizmit, do té merrem edhe me etikén dhe pérgjegjésiné né
punénarsimuese dhe hulumtuese.

Do té promovoj idené e sundimit t& ligjit, hapjes para publikut dhe do ta rris
bashképu-nimin me bashkésité shoqgérore, institucionet akademike té vendit dhe
ato ndérkombétaré.

Do té promovoj vlerat intelektuale pér té cilat jané pércaktuar institucionet e
vendit dheato ndérkombétare.

Respektimi i vegantive kombétare dhe rajonale dhe specifikat qé kané gjuhét né
shogéritémultikulturore.

Nxitja e klimés sé mirékuptimit dhe solidaritetit midis t€ punésuarve dhe
studentéve

Do t& promovoj dialog dhe bashképunim té dyanshém si njé model i zgjidhjes sé
problemeve ndérkolegiale dhe do té kérkoj nga secili anétaré 1 Késhillit té
Fakultetit, se né két€ aspekt duhet ta tejkalojné vetveten, duke u bazuar edhe né
shembullin tim dhe néautoritetin qé ka dekani, duke pérdorur té gjitha mjetet e
lejuara.

Do té kérkoj qé ¢do anétar i fakultetit t&¢ merr edhe pérgjegjésiné e vet pér t&
kontribuarné géllimet e pérbashkéta té Fakultetit.

Né vazhdim do té promovoj vizionin tim né rolin si dekan dhe menaxhimin me
resurset dheaktivitetet kryesore té Fakultetit.

ORGANIZIMI | FAKULTETIT

YV VV VYV

Rritja e efikasitetit n€¢ punén organizative dhe efektiviteti i t€ gjitha shérbimeve
Harxhime optimale té mjeteve financiare né pérputhje me planet e fakultetit
Krijimi i gendrave t€ reja me profile t&€ dukshme té kuadrit mésimor

Pérmirésimi | vazhdueshém dhe zhvillimi i resurseve materiale t&¢ Fakultetit.
Formimi i njé Késhilli pér marrédhénie me shkollat, drejtorét dhe profesorét
léndor

1. Kuadri arsimor

Stafi mésimdhénés éshté pa dyshim resursi kryesor i Fakultetit, qé si shgetésim
kryesor kasigurimin e numrit t€ mjaftueshém dhe t& kualifikuar t€ mésimdhénésve dhe
bashképunétoréve.

Do t&é rekomandoj krijimin e njé politike t€ vecanté zhvillimi pér personelin akademik
qé ka pérsynim:

>
>

>

>

Implementimi i strategjive motivuese pér personelin akademik

Njohuri dhe praktika té reja né mésimdhénie qé do té mundésojné rritje dhe
prosperitet

Pérfagésim té barabarté té té gjithé té punésuarve népér komisionet kryesore té
fakultetit.

Paragitja e projekteve né kuadér t€ katedrave dhe gendrave hulumtuese

Angazhimi i profesoréve ekspert nga shkencat kompjuterike pér laboratorin
linguistik

Mbéshtetja e géndrimeve studimore né vend dhe jashté vendit, organizimin e
konferencave, botime t€ vecanta etj.

vazhdimi i subvencionimit t€ mésimit t€ gjuhéve pér t€ punésuarit.

2. Programet akademike

>
>
>

Qéllimi strategjik 1: Rishikimi 1 plan — programeve mésimore

Qéllimi strategjik 2: Mbajtja e mbledhjeve tematike té Késhillit Mésimor

Qéllimi strategjik 3: Studime t€ reja g€ jané t€ lidhura me nevojat e vendit dhe
jashté

Qéllimi strategjik 4: Ndjekja e progresit té studentéve deridiplomik dhe té
masterit.

Qéllimi strategjik 5: Hapja e mésimit gjaté téré jetés né pérputhje me nevojat e
shtetit, rajonit ose qytetit

3. Menaxhimi me studentét

Studentét nuk do té jené mé shikues pasiv, por pjes€émarrés aktiv, jo vetém né Késhillin e
Fakultetit, por edhe né trupat dhe komisionet tjera té fakultetit, g€ mund ta risin renomené
e fakultetit.

>

YV V VYV

Ngritja e vazhdueshme t€ cilésis€ sé studimit

Ndjekja e progresit t€ studentit, por edhe vérejtjet dhe sugjerimet e tyre

Kygja n€ punén shkencore dhe artistike (shpérblime : nga rektori, dekani,
Pérkrahja e aktiviteteve studentore: arsimore, kulturore, sportive

nxiten pér t€ marré€ pjesé n€ programet ERASMUS dhe aktivitete tjera mobiliteti.
T& marrin pjes€ pérfagésuesit e studentéve né ¢cdo mbledhje t€ Késhillit

4. Hulumtime

Ne do té rekomandojmé formulimin e prioriteteve kérkimore, duke formuar grupe
kérkimore.
» Krijimi i grupeve pér hulumtime shkencore nga fushat pérkatése té stafit dhe
aplikim pér grante
» Kygja e kandidatéve té masterit dhe doktoratés né projekte dhe bursa, né vend dhe
jashté.
» Inkurajimi pér mobilitet dhe specializime postdoktoriale
» Formimin e grupeve t€ pérbashkéta kérkimore me hulumtuesit nga universitetet e
huaja
» Do té€ insistoj né veprimtariné botuese n; FSHH, botime personale (libra, doracak
etj.)
» N¢é fagen e fakultetit né Facebook do té prezantojmé té gjitha aktivitetet mujore
g€ ndodhin né fakultet

5. Bashképunimi ndérkombétar

Njé nga synimet e FSHH, duhet té jeté rritja e bashképunimit ndérkombétar.

» Vazhdimi i nénshkrimit t€ marréveshjeve bilaterale midis fakulteteve dhe
instituteve simotra

» Konkurimi né€ projektet ndérkombétare né€ fushén e arsimit

» Bashképunim partneriteti mes universitetet homologe né rajon, Evropé dhe mé
gjeré

» Zgjerimin e institucioneve partnere né programin ERASMUS.

> Krijimi i potencialit pér pranimin e studentéve t€ huaj né kuadé€r t&€ ndérrimit
té€ studentéve,

» Té intensivohet ndérrimi i mésimdhénésve midis fakulteteve té€ partneritetit dhe
institucioneve

6. Organizimi, Menaxhimi dhe Planifikimi

Gjat€é mandatit tim si dekan i Fakultetit t€ Shkencave Humane (FSHH), uné do té
pérpigem té punoj dhe kontribuoj pér kéto 4 ¢éshtje té rénd€sishme:

I.  Ngritja e cilésisé né kuadér té fakultetit

1. Ngritja e nivelit t€¢ mésimdhénies, hulumtimit dhe t€ shérbimit té Universitetit
duke mbajtur dhe punésuar staf té pérzgjedhur.

2.

=

Pérgatitja e shkencétaréve té rinj, formimi i specialistéve té larté dhe té ku
prioritete mé té larta do té jené avancimet akademike, kérkimore dhe
hulumtuese

Té krijojé, t€ transmetojé, t€ zhvilloj¢ e t€ mbrojé dijet me ané t&
mésimdhénies, kérkimit shkencor dhe pérmirésim t& shérbimeve;

Implementimi i rekomandimeve nga vézhguesit € ndryshém

4.

5.

6.

Implementimi i rekomandimeve dhe sugjerimeve té vézhguesve té jashtém, ku
kryesisht propozohen programe té reja, si né ciklin deridiplomik ashtu edhe né
ciklin pasdiplomik.

Do té kontribuoj né rritjen e standardeve té demokracisé e té qytetérimit té
shoqérisé dhe né pérgatitjen e té rinjve pér njé shoqéri té tillé.

Té ndihmojé zhvillimin ekonomik né nivel kombétar dhe rajonal népérmjet
punésimeve té shpejta, g€ mund t€ ofrojné programet tona.

Reforma né kuadér té FSHH

7. Né mandatin tim do té béja rirreshtime né kuadér té fakulteteve né FSHH. Do té

themeloja Qendrén e gjuhéve, né kuadér t¢ FSHH dhe s€ bashku do t€ punonim
para se gjithash per te zvog€luar harxhimet dhe per te rritur efikasitetin,
profesionalizmin dhe cilésiné e mésimdhénies dhe mésimnxénies, qofté né
1éndét profesionale qofté né ato t&€ mbajtjes s¢ kurseve.

8. Me hapjen e Qendrave pér ¢do program studimor t€ Gjuhéve Angleze,

Gjermane, dhe pérkthim Shqgip/Magedonisht/Anglisht/Gjermanisht, té cilét do t&
luajné edhe rolin e koordinatoréve.

9. Do t’i zbatoja dhe pérfundoja té gjitha detyrat dhe obligimet e deritanishme jo

10.

11.

vetém duke 1 pérfunduar, por do t’i qoja pérpara, ku si prioritet do té ishin
vazhdimi 1 procesit t€ rrjeté€zimit t€ programeve tona né€ organizmat evropiane
dhe botérore, té fakultetit dhe universitetit toné.

Do t€ béja pérpjekje pér avancimin e cilésisé né procesin edukativ, sidomos né
até pasdiplomike gé duhet sé shpejti propozohen, ku kemi disa vérejtje pér tjerat
fakultete nga vézhguesit, por edhe nga bisedat me studentét, t& cilét n€ disa
¢céshtje nuk jané t€ kénaqur. Pér kéto zbrazétira do t€ b pérpjekje té
pérmirésohen, avancohen me géllim té rritjes sé¢ numrit né t& gjitha grupet dhe
programet e studimit n€ fakultetin tong.

T€ ofrojmé kushte q€ studentét t€ kené mundé€si pér t€ pérfituar nga arsimi i
larté gjaté gjithé jetés. Theks t&€ posacém do té jeté lidhja e teoris€ me praktikén,
qé nénkupton vizita t€ shpeshta té studentéve népér institucione relevante, qofté
brenda dhe jashté shtetit.

12. Fakulteti edhe mé tej do t€ bazohet né 4 programet né€ ciklin e paré: Gjuha
angleze, gjuha gjermane, komunikimi ndérkombétar dhe Pérkthimi
Shgip/Magedonisht/ Anglisht/Gjermanisht, me tenencé zgjerimi edhe me njé
program krejtésisht té ri.

13. Do té ofrojmé studime njéléndore dhe dyléndore né ciklin e paré té studimeve

IV. Ndérkombétarizimi i Fakultetit dhe Universitetit

14. T¢ b&j ndérkombétarizimin e fakultetit duke e anétarésuar FSHH-né né
organizma dhe asociacione ndérkombétare lidhur me gjuhét, letérsiné dhe
pérkthimin

15. N¢ kété aspekt do té ishte miré té fillojmé me studimet e gjuhéve dhe kulturave
evropiane, sidomos né ciklin e dyté, si pérgatitje pér anétarésimin e shteteve
ballkanike né¢ Bashkimin Evropian, ku gjuha shqipe dhe magedonase pritet té
jené gjuhé zyrtare. Interesante do t& ishin Studimet e pérkthimologjisé Shqip-
magedonisht-anglisht- gjermanisht. Té réndésishme edhe pér nivelin lokal.

7. Infrastruktura/Hapésira dhe Pajisjet

Fakulteti i FSHH ka njé strukturé té pérshtatshme dhe shumé funksionale pér zhvillimin e
programeve té tanishme dhe t€ ardhme. Ka mjaft drit€ natyrale dhe hapésira komode.
Sallat jan€ té pérshtatshme dhe té pérgatitura pér té€ ardhmen, por FSHH 1 mungon njé
laborator linguistik, pér analiza t€ ndryshme gjuhésore qé mund t€ shfrytézohet nga té
gjitha katedrat , n€ té gjitha ciklet e studimit.

FSHH i nevojitet edhe krijimi i njé Sistemi i Menaxhimit t¢ Mésimit ( LMS) si pajisje
komplementare pér mésimet sy me sy. Ky sistem do t€ pérmirésonte komunikimin mes
studentéve dhe ligjéruesve dhe gjithashtu do prezantonte mésim inventiv dhe metodologji
té mésimdhénies. LMS do ishte interesante pér komunikim t€ miré dhe puné koordinuese
mes dhe brenda degéve, dhe po ashtu pér shkollat ku studentét ndjekin praktikén e tyre té
mésimdhénies, pasi do té€ shérbente si instrument komunikimi dhe informacioni pér
studentét dhe tutorét né kéto gendra arsimi.

Do té iniciojmé krijimin e ueb faqes té fakultetit. Do té instalojmé njé ose dy TV-
monitor€ pér tu ofruar studentéve informata orari dhe shérbime tjera.

8. Menaxhimi i cilésisé

Mé géllim té zhvillimit e njé kulture té cil€sis€, duhet t€ ngritét njé plan 1 vecanté veprimi
dhe indikatorét e rezultateve té pritura.. Ne rekomandojmé implementimin e rrethit té
sigurimit té cilésisé: planifikim-implementim-vlerésim-pérmirésim. Rrethi i cilésisé sé
brendshme duhet té pérfshijé t€ gjitha palét: studentét, stafin akademik dhe administrativ
dhe ish studentét. Nuk ka déshmi pér feedback té stafit apo ish studentéve.

T¢€ kontaktohen ish studentét dhe q¢ ata t& luten pér feedback rreth kurseve té studimeve
g€ ata 1 kané kaluar. Ata do jené né€ gjendje t€ krahasojné nevojat e punés né jetén reale
dhe vlerésojné réndésiné e kualifikimeve té tyre né puné. Njé feedback pyetésori do té
pérdorim edhe pér anétarét e personelit akademik dhe administrativ, qé duhet té pérfshijé
pyetje pér ngarkesén e punés, ambientin e punés dhe mundésité pér zhvillim dhe njohje té
métejmé profesionale.

9. Veprimtaria botuese

Fakulteti né periudhén e ardhshme ti jep réndési edhe botimeve, duke rritur veprimtariné
e vet botuese. Té pérkrahen librat profesional, doracakét, monografité dhe pérmbledhjet e
punimeve. Me réndési té térheqim sa mé shumé autoré nga jashté t€ marrin pjesé né borde
redaktuese dhe botime. Duhet sa mé shpejté t€ zgjedhim ¢éshtjen e indeksimit té
Pérmbledhjeve t€ punimeve né publikimet relevante ndérkombétare. Né veprimtaring
botuese e réndésishme éshté t€ mbrohen t& drejtat e autorit.

10. Efektet rajonale

Qéllimi strategjik 1: Forcimi i aktiviteteve té pérgjithshme t&¢ FSHH dhe ndikimi pozitiv
né ngjarjet né vend, por edhe mé gjeré
Qéllimi strategjik 2: Intensifikimi i bashképunimit me sektorin publik dhe privat

11. Prioritetet

Né mandatin tim do té orvatem té jem:

e Udhéheqés pozitiv i ekipit, nxités dhe i hapur, llogaridhénés dhe me etiké
kolegiale;
e Aftési pér t€ mbajtur lidhje me menaxhmentin e lart€ dhe me departamentet tjera
té fakultetit né lidhje me strategjiné dhe pérgjegjésité institucionale;
e Menaxhim efektiv dhe administrim t€ procedurave dhe funksioneve akademike té
bazuara né déshmi, akademikisht té arsyeshme dhe vendimmarrje t€ géndrueshme;
e Menaxhim efikas té burimeve, duke pérfshiré stafin dhe menaxhim té
performancés né nivel t€ fakultetit,
e Mésimdhénés dhe hulumtues model, si dhe udhéheqés né pérmirésimin e té nxénit
dhe mé&simdhénies, q€ fugizon stafin dhe studentét;
o Lidhje pro-aktive n€ mes t€ paléve té interesuara nga jashté dhe t&€ brenda,
e Mbrojtés I sistemeve t& universitetit dhe pérkrah&s i standardeve t& universitetit
dhe lirisé akademike.
Prof.dr.Mustafa Ibrahimi d.v.
Shkup, 23.11.2023

